
ადრესატი:	

გიორგი	ახვლედიანი	
ქალაქ	თბილისის	მუნიციპალიტეტის	საკრებულო-ქ.	თბილისის	მუნიციპალიტეტის

საკრებულოს	თავმჯდომარე	(მოვალეობის	შემსრულებელი)

ბატონო	გიორგი,

საქართველოს	ორგანული	კანონის	„ადგილობრივი	თვითმმართველობის
კოდექსის“	88-ე	მუხლის	შესაბამისად,	წარმოგიდგენთ	ანგარიშს	ჩემს	მიერ
გაწეული	მუშაობის	შესახებ.

ქალაქ	თბილისის	მუნიციპალიტეტის	საკრებულოს	წევრის,	ფრაქცია
„ქართული	ოცნება	-დემოკრატიული	საქართველოს“	წევრის	ირაკლი	ზარქუას

ანგარიში	2017	წლის	ნოემბრიდან	დღემდე	ჩატარებული

სამუშაოების	შესახებ

საქართველოს	 ორგანული	 კანონის	 “ადგილობრივი	 თვითმმართველობის
კოდექსის:	 44-ე,	 45-ე,	 47-ე	 მუხლებისა	და	 ქალაქ	თბილისის	 მუნიციპალიტეტის
საკრებულოს	2014	წლის	19	ივლისის	2-1	დადგენილებით	დამტკიცებული	„ქალაქ
თბილისის	 მუნიციპალიტეტის	 საკრებულოს	 რეგლამენტი“-	 ს	 მე-12,	 მე-13-ე
მუხლების	 თანახმად	 როგორც	 საკებულოს	 წევრი	 2017	 წლის	 ნოემბრიდან
დღემდე	საკრებულოს	 მუშაობის	 პერიოდში	 აქტიურად	 ვიყავი	 ჩართული	 და
მონაწილეობა	მივიღე	თბილისის	საკრებულოს	ბიუროს	28	და	საკრებულოს	29
სხდომაში,	სადაც	განვიხილეთ	524	საკითხი.	საკრებულოს	მიერ	მიღებულია	127
დადგენილება	და	397	განკარგულება.

2017	 წლის	 ნოემბრიდან	 ვარ	 ქალაქ	 თბილისის	 მუნიციპალიტეტის
საკრებულოს	 ქონების	 მართვის	 და	 საფინანსო	 საბიუჯეტო	 კომისიის
თავმჯდომარე.	ამავე	დროს	ვარ	საკრებულოს	სარევიზიო	კომისიის	წევრი	და
საკრებულოს	გენდერული	თანასწორობის	საბჭოს	მდივანი.

საკრებულოს	 სხდომების	 გარდა	 მონაწილეობა	 მივიღე	 ფრაქცია	 ქართული
ოცნება	 -დემოკრატიული	საქართველო“ს	 -	 33	სხდომაში,	 სადაც	 განვიხილეთ
საკრებულოს	 სხდომებზე	 განსახილველი	 საკითხები.	 გარდა	 ამისა
მოვისმინეთ	 ინფორმაციები,	 საკრებულოს	 კომისიების	 მიერ	 გაწეული
მუშაობის	 შესახებ,	 სატრანსპორტო	 პოლიტიკის	 სამომავლო	 გეგმების
შესახებ,	 ქ.	 თბილისის	 მუნიციპალიტეტში	 არსებული	 საბავშვო	 ბაგა-ბაღების
რეაბილიტაციის	 შესახებ;	 მოვისმინეთ	 და	 განვიხილეთ	 ინფორმაცია	 ქ.



თბილისის	 მუნიციპალიტეტში	 არსებული	 პრობლემური	 მშენებლობების
შესახებ;	 შშმ	 პირებისათვის	 მაჟორიტარების	 მხრიდან	 ხელშემწყობი
პროექტების	 განხორციელებისა	 და	 მათი	 ჩართულობის	 უზრუნველყოფის
შესახებ,	 „ქალაქ	 თბილისის	 მუნიციპალიტეტის	 სამგორის	 რაიონის
ელექტრონული	რუკის	პრეზენტაციის	შესახებ.“

სარევიზიო	კომისიიში	მონაწილეობა.

მონაწილეობა	 მივიღე	 კომისიის	 მიერ	 ორაგინიზებულ	 16	 სხდომაში,	 სადაც
განვიხილეთ	36	საკითხი.	მ.შ.	7	საკითხი	ეხებოდა	თბილისის	მუნიციპლიტეტის
2017-2018	წლების	ბიუჯეტს.	გარდა	ამისა	მოვისმინეთ	სარევიზიო	კომისიის	მიერ
გეგმით	 გათვალისწინებული	 ორგანიზაციების	 შემოწმების	 შედეგები.
ზოგიერთ	 შემთხვევაში,	 ანალიზის	 შედეგად	 კომისიაზე	 მიღებული
გადაწყვეტილებით,	 კომისიის	 დასკვნები	 გადაგზვნილი	 იქნა	 დამატებითი
გამოკვლევებისა	და	შესწავლის	მიზნით,	ქალაქ	თბილისის	მუნიციპალიტეტის
მერიის	შიდა	აუდიტისა	და	მონიტორინგის	საქალაქო	სამსახურში.

ქონების	მართვის	და	საფინანსო-საბიუჯეტო	კომისია

ქ.თბილისის	 საკრებულოს	 ქონების	 მართვის	 და	 საფინანსო-საბიუჯეტო
კომისიაში	 აღნიშნულ	 პერიოდში	 შემოსულია	 363	 კორესპოდენცია,	 აქედან
მოქალაქეთა	 განცხადება-წერილი	 149.	 მოქალაქეებს	 შუამდგომლობა
გაეწიათ	მერიის	შესაბამის	საქალაქო	სამსახურებთან.	62	მოქალაქეს	გაეწიათ
კონსულტაცია	ქონების	საკითხებთან	დაკავშირებით.

ქონების	 მართვის	და	 საფინანსო-საბიუჯეტო	 კომისიის	 სხდომებზე	 კომისიის
წევრებთან	ერთად	შევისწავლეთ	214	საკითხი,	რაზედაც	კომისიის	მიერ	გაიცა
დადებითი	რეკომენდაცები.

მ.შ	მნიშვნელოვანი	პროექტებია:

Ø	საქართველოს	დედაქალაქის	ქალაქ	თბილისის	მუნიციპალიტეტის	ადმინისტრაციულ
საზღვრებში	 ეკონომიკის	 რეგულირებად	 სფეროებად	 განსაზღვრული	 ავტობუსებით
(M3	 კატეგორია)	 და	 მიწისქვეშა	 ელექტროტრანსპორტით	 (მეტრო)	 ადგილობრივი
საქალაქო	 რეგულარული	 სამგზავრო	 გადაყვანისას,	 საბაგირო	 გზით	 „რიყე-
ნარიყალა“	და	საბაგირო	გზით	„ჭავჭავაძის	გამზირი-კუს	ტბა“	მგზავრთა	გადაყვანისას
მოქალაქეთა	 ცალკეული	 კატეგორიების	 შეღავათიანი	 მგზავრობის	 შესახებ“	 ქალაქ
თბილისის	მუნიციპალიტეტის	საკრებულოს	2015	წლის	27	მარტის	#6-25	დადგენილებაში
ცვლილები.	4	პროექტი

Ø	 „ბინათმესაკუთრეთა	 ამხანაგობების	 განვითარების	 ხელშეწყობის	 პროგრამის“
განხორციელებისა	 და	 ბინათმესაკუთრეთა	 ამხანაგობის	 აღრიცხვის	 წესის
დამტკიცების	შესახებ“.

წესის	მიხედვით	შეიქმნება	ამხანაგობების	ასოციაცია,	რომელიც	ვალდებული
იქნება	საერთო	კრების	ოქმით	განსაზღვროს	ამხანაგობის	საერთო	ქონების
ექსპლუატაციის	 და	 განვითარებისათვის	 აუცილებელი	 სადანახარჯო
შენატანების	 ოდენობა,	 რომლის	 შეტანაც	 განხორციელდება	 ამხანაგობის
ანგარიშზე.	 შენატანის	 ოდენობა	 უნდა	 შეადგენდეს	 დასაფინანსებელი
ინფრასტრუქტურული	 სამუშაოს	 ღირებულების	 10%-ს.	 გამგეობის	 მიერ
სრულად	100%-ით	დაფინანსდება	ინფრასტრუქტურული	სამუშაოები.	წინასწარ
ტენდერის	 მეშვეობით	 შეირჩევა	 კომპანია,	 რომელიც	 განახორციელებს



ინფრასტრუქტურულ	სამუშაოებს,	კომპანიის	მიერ	შედგება	დეფექტური	აქტი
და	სამუშაოების	დამთავრების	შემდეგ	შესრულებული	სამუშაოების	ხარისხის
კონტროლს	შეამოწმებს	შპს	„ლაბორატორია“.

Ø	 ქალაქ	 თბილისის	 მუნიციპალიტეტის	 მიერ	 “JEC	 fund“-	 -სგან	 გრანტის	 მიღებაზე
თანხმობის	მიცემის	შესახებ.

Ø	 ქალაქ	 თბილისის	 მუნიციპალიტეტის	 მერიასა	 და	 ევროკავშირს	 შორის	 ,,საგრანტო
ხელშეკრულება	 ევროკავშირის	 გარე	 მოქმედებები“	 გასაფორმებელი	 გრანტის
ხელშეკრულების	დადების	თაობაზე	თანხმობის	მიცემის	შესახებ.

ბიუჯეტი

Ø	 ქ.თბილისის	 მუნიციპალიტეტის	 2017	 წლის	 ბიუჯეტის	 დამტკიცების	 შესახებ	 ქალაქ
თბილისის	 მუნიციპალიტეტის	 საკრებულოს	 2016	 წლის	 16	 დეკემბრის	 #30-87
დადგენილებაში	ცვლილებების	შესახებ“	საკრებულოს	პროექტი	-	2	პროექტი

Ø	 ქალაქ	 თბილისის	 მუნიციპალიტეტის	 2018	 წლის	 ბიუჯეტის	 დამტკიცების	 შესახებ	 და
„ქალაქ	 თბილისის	 მუნიციპალიტეტის	 2018	 წლის	 ბიუჯეტის	 დამტკიცების	 შესახებ“
ქალაქ	 თბილისის	 მუნიციპალიტეტის	 საკრებულოს	 2017	 წლის	 15	 დეკემბრის	 №6-8
დადგენილებაში	ცვლილების	შეტანის	შესახებ.-	5	პროექტი

თბილისის	 მუნიციპალიტეტის	 ბიუჯეტი	 დამტკიცდა	 861	 609,0	 ათასი	 ლარით,
განხორციელდა	4	ცვლილება	და	ბიუჯეტი	გაიზარდა	55	254,6	ათასი	ლარით	და
დღეის	 მდგომარეობით	 თბილისის	 მუნიციპალიტეტის	 2018	 წლის	 ბიუჯეტი
შეადგენს	916	863,6	ათასი	ლარს.

მ.შ	საქართველოს	მთავრობის	2018	წლის	 28	მაისის	 #1205	განკარგულებისა	და
2018	წლის	2	ივლისის	#1341	განკარგულების	საფუძველზე	თბილისს	გადმოეცა	20
მლნ	 ლარი	 მუნიციპალიტეტის	 ტერიტორიაზე	 გზების	 სარეაბილიტაციო
ღონისძიებების	დასაფინასებლად.	2017	წლის	ბოლოს	დარჩენილი	ნაშთიდან
34	 652,7	 ათასი	 ლარიდან	 31	 მლნ	 ლარი	 მიმართული	 იქნა	 თანამედროვე
ევროპული	 სტანდარტების	 დიზელზე	 მომუშავე	 ეკოლოგიურად	 სუფთა
ავტობუსების	 შესყიდვაზე.	 ამ	 მიზნით	 2017	 წლის	 დეკემბერში	 საქართველოს
მთავრობის	განკარგულების	საფუძველზე,	 2017	წლის	ბიუჯეტი	 14	მლნ	ლარით
გაიზარდა	 და	 საერთო	 ჯამში	 2017-2018	 წლების	 ბიუჯეტებში	 ავტობუსების
შესაძენად	გათვალისწინებულია	45	მლნ	ლარი.

2018	 წლის	 ბიუჯეტში	 სპეციალური	 ტრანსფერი	 43	 მლნ	 ლარი
გათვალისწინებულია	 ძველი	 თბილისის	 ისტორიული	 ნაწილის
რებილიტაციისათვის,	 მ.შ.	 ორბელიანის	 მოედნის	 რეაბილიტაცაიისათვის	 38
000,0	 ათასი	 ლარი,	 გუდიაშვილის	 მოედნის	 რეაბილიტაციაზე	 12	 500,0	 ათასი
ლარი.	 აღნიშნული	 პროექტები	 დაფინანსდა	 თბილისის	 განვითარების
ფონდის	მიერ.

გარდა	 ამისა	 მნიშვნელოვანი	 პროექტები,	 რაც	 2018	 წლის	 ბიუჯეტშია
გათვალისწინებული,	 არის	 კახეთის	 გზატკეცილის	 სათადარიგო	 ზოლის
მოწყობა;	 თხინვალისა	 და	 ვარაზის	 ქუჩების	 რეაბილიტაცია;	 კახეთის
გზატკეცილის	 ფრაგმენტების	 რეაბილიტაცია;	 ნასაგურის	 ქუჩის
რეაბილიტაცია;	ავჭალა	2	სულხან	საბა	ორბელიანის	ქუჩისა	და	ამავე	ქუჩიდან
თბილისის	შემოვლით	გზამდე	რეაბილიტაცია.

ვაშლიჯვრიდან	 გელოვანის	 გამზირზე	 ჩამავალი	 ესტაკადის	 მოწყობა,
კარტოზია	 ცინცაძის	 ქუჩაზე	 სატრანსპორტო	 კვანძის	 მოწყობა;	 ვახუშტი
ბაგრატიონის	 ხიდის	 რეაბილიტაცია;	 სოფელ	 დიღომში	 წყალამრიდების



მოწყობა;	 მყარი	 საყოფაცხოვრებო	 ნარჩენების	 პოლიგონზე	 მე-3	 უჯრედის
მშენებლობა;	 საყოფაცხოვრებო	 ნარჩენების	 მართვის	 პოლიგონისათვოს
წყალგამწმენდი	 დანადგარისა	 და	 საყოფაცხოვრებო	 ნარჩენების	 მართვის
პოლიგონისათვის	 ვიბროსატკეპნი	 დანადგარის	 შეძენა.	 2	 ახალი
მულტიფუნქციური	კომპლექსის	მშენებლობა	 (	2	494,0	ათასი	ლარი	 )	და	თემქის
მე	11	მკ	რაიონში	სპორტული	ცენტრის	დასრულება.	3	ახალი	მულტიფუნქციური
კომპლექსიის	საპროექტო	დოკუმენტაციის	მომზადება.

Ø	ქ.თბილისის	მუნიციპალიტეტის	2017	წლის	ბიუჯეტის	შესრულების	ანგარიში.

Ø	ქ.თბილისის	მუნიციპალიტეტის	2018	წლის	ბიუჯეტის	კვარტალური	შესრულების	შესახებ	-
(3	თვე,6	თვე	და	9	თვის	ანგარიშები)

ქონების	მართვა.

ქალაქ	 თბილისში	 მდებარე	 უძრავი	 ქონების	 პირდაპირი	 განკარგვის	 ფორმით
პტივატიზების	საკითხები-

წინასაარჩევნო	 დაპირება,	 რომელიც	 ამომრჩევლებს	 მივეცით,	 იყო
სიმბოლურ	 ფასად	 დაგვეკანონებინა	 ბინები,	 რომლებსაც	 მოქალაქეები
ფლობდნენ	და	სარგებლობდნენ	ხანგრძლივი	დროის	განმავლობაში.

დაახლოებით	 297	 ადამიანს,	რომლებიც	 ხანგრძლივი	დროის	 განმავლობაში
ფლობდნენ	 და	 სარგებლობდნენ	 უძრავი	 ქონებით,	 სიმბოლურ	 ფასად	 1
ლარად	გადაეცათ	შესაბამისი	ქონება.

მაგ.	სამგორის	რაიონში	52	ოჯახს	სიმბოლურ	ფასად	გადაეცა	3208,33	კვმ	უძრავი
ქონება.

ისნის	რაიონში-	 სამგორის	 ქ.#16-ში	 18	ოჯახს	გადაეცა	 972,87	 კვმ	ფართი.	 ვაკის
რაიონში	 წყნეთში	 136	 ოჯახს	 გადაეცათ	 საცხოვრებელი	 ფართი.	 ფართები
დაუკანონდათ	 აგრეთვე	 მოქალაქეებს,	 ჩუღურეთის	 რაიონში	 ცაიშისა	 და
აჭარის	ქუჩებზე.,	ასევე	გლდანისა	და	კრწანისის	რაიონებში.

პირდაპირი	 განკარგვის	 წესით	 სიმბოლურ	 ფასად	 გადეცათ	 გლდანის
რაიონში	 26	 კვმ,18	 კვმ	 და	 62	 კვმ	 მიწის	 ნაკვეთები	 ამხანაგობებს
წყლამომარაგების	 სისტემის	 მოსაწესრიგებლად	 სატუმბი	 სადგურების
განსათავსებლად.	მოსახლეობა	სასმელი	წყლის	გარეშე	ცხოვრობდა	წლების
მანძილზე.	 აღნიშნულ	 ტერიტორიაზე.	 წყალმომარაგების	 ქსელის
მოწყობასთან	 დაკავშირებული	 სამუშაოების	 დაფინანსებას	 უზრუნველყოფს
გლდანის	რაიონის	გამგეობა.

Ø	თვითმმართველობის	საკუთრებაში	არსებული	ქონების	პირდაპირი	განკარგვის	წესით
აღნაგობის	 უფლებით	 გადაცემის	 თაობაზე	 ხელშეკრულებაში	 ცვლილებებისა	 და
პირგასამტხელოსაგან	გათავისუფლების	შესახებ.

რამოდენიმე	კომპანია	გათავისუფლდა	პირგასამტეხლოსაგან,	ვთვლით	რომ
აღნიშნული	 ხელს	 შეუწყობს	 ინვესტორებს	 და	 მეწარმეებს	 ბიზნესის
განვითარებაში.

Ø	 ქალაქ	 თბილისში,	 მუნიციპალიტეტის	 საკუთრებაში	 არსებული	 უძრავი
ქონების	 -	 მიწის	 ნაკვეთების	 ყოფილი	 საბინაო-სამშენებლო
კოოპერატივების	 წევრებისათვის/მათი	 წარმომადგენლებისათვის,
უფლებამონაცვლეებისათვის	 პირდაპირი	 განკარგვის	 ფორმით



პრივატიზების	 საკითხისა	 და	 შესაბამისი	 ხელშეკრულების	 პირობების
შეთანხმება.

„სახელმწიფო	 ვალის	 შესახებ“	 საქართველოს	 კანონით	 აღიარებულ
კოოპერატიულ	 ბინათმშენებლობასთან	 დაკავშირებით	 სახელმწიფოს	 მიერ
აღებული	 ვალდებულების	 საკითხის	 დარეგულირების	 მიზნით
განსახორციელებელ	 ღონისძიებათა	 თაობაზე“	 საქართველოს	 მთავრობის
2016	წლის	 9	მარტის	N419	განკარგულებით	ქალაქ	თბილისის	მუნიციპალიტეტს
ეთხოვა,	 უზრუნველყოს	 კოოპერატიული	 ბინათმშენებლობის	 წევრებისთვის
განსაზღვრული	 უძრავი	 ქონების	 სიმბოლურ	ფასად	 საკუთრებაში	 გადაცემა,
მათ	 მიმართ	 არსებულ	 ან	 შესაძლოდ	 გამოვლენილ	 სახელმწიფო	 საშინაო
ვალზე	და	მასთან	დაკავშირებულ	სხვა	ნებისმიერ	უფლებასა	და	მოთხოვნაზე
მათი	მხრიდან	უარის	თქმის	სანაცვლოდ.

12926	კვმ	მიწის	ნაკვეთი	გადაეცა	 63	ოჯახს	საბურთალოს	რაიონში;	მარიჯანის
ქუჩაზე	და	დემეტრე	თავდადებულის	ქუჩაზე,

ისნის	რაიონში-	ბერი	გაბრიელ	სალოსის	#133-ა-ში	დაკმაყოფილდა	7	ოჯახი

მთაწმინდის	რაიონში	 -	 ვუკოლ	 ბერიძის	 ქ.№2-ში	მდებარე	 ქალაქ	თბილისის
მუნიციპალიტეტის	 საკუთრებაში	 არსებული	 უძრავი	 ქონების	 პირველ
სართულზე	 შეჭრილ	 6	 ოჯახს,	 რომლებიც	 დაახლოებით	 2	 წელია	 ფლობენ
ფართებს	 და	 ამავე	 დროს	 არიან	 კოოპერატიული	 ბინათმშენებლობით
დაზარალებული	 პირები,	 გადაეცათ	 გარკვეული	 ფართები	 (საერთო	 ჯამში
564,34	კვმ)	სიმბოლურ	ფასად	ერთ	ლარად,	სახელმწიფო	საშინაო	ვალზე	მათი
მხრიდან	უარის	თქმის	სანაცვლოდ.

სულ	დასაკმაყოფილებელია	3250	კოოპერატივის	წევრი,	აქედან	აქტიურია	1705.
დღეის	 მდგომარეობით	 დაკმყოფილებულია	 300	 მდე	 წევრი.	 გამოინახა
დაახლოებით	 16	ათასი	ჰექტარი,	ძირითადად	დიდ	დიღომში,	ნუცუბიძესა	და
ფონიჭალაში.

მნიშვნელოვანი	თემა,	რომელსაც	კომისიამ	დადებითი	შეფასება	მისცა	არის	:
პროექტი	„	ქალაქ	თბილისში,	დასახლება	დიდი	დიღომი,	მე-4	მ/რ;	კორპ.#25-ის
მიმდებარედ	ქალაქ	თბილისის	მუნიციპალიტეტის	საკუთრებაში	არსებულ	6122
კვმ	 (საკ/კოდი:№01.72.14.004.4873)	 მიწის	 ნაკვეთზე	 და	 11774	 კვმ	 (საკ/კოდი:
№01.10.07.004.025	 მიწის	 ნაკვეთზე	 საცხოვრებელი	 დანიშნულების	 შენობა-
ნაგებობებისა	 და	 შესაბამისი	 ინფრასტრუქტურის	 მშენებლობის	 თაობაზე
ინტერესთა	გამოხატვის	პირობების	მოწონების	შესახებ.“

ინტერესთა	 გამოხატვის	 მიზანია,	 ინტერესთა	 გამოხატვაში	 გამარჯვებული
პირის	მიერ,	გარკვეული	პირობებით	საცხოვრებელი	დანიშნულების	შენობა-
ნაგებობების	 მშენებლობა,	 შესაბამისი	 ინფრასტრუქტურის	 მოწყობა	 და
შემდგომ	 საცხოვრებელი	 ბინების	 ქალაქ	თბილისის	 მუნიციპალიტეტისთვის
გადაცემა.	 შემდგომში	 არსებულ	 ან	 შესაძლოდ	 გამოვლენილ	 სახელმწიფო
საშინაო	 ვალზე	 და	 მასთან	 დაკავშირებულ	 სხვა	 ნებისმიერ	 უფლებასა	 და
მოთხოვნაზე	 უარის	თქმის	 სანაცვლოდ,	 ქალაქ	თბილისის	 მუნიციპალიტეტი
საცხოვრებელ	 ბინებს	 გადასცემს	 ყოფილი	 საბინაო-სამშენებლო
კოოპერატივების	წევრებს/მათ	წარმომადგენლებს/უფლებამონაცვლეებს.

ადგილმდებარეობა:	 ქალაქი	 თბილისი,	 დასახლება	 დიდი	 დიღომი,	 მიკრო/
რაიონი	 IV,	 კორპუსი	 N25-ის	 მიმდებარედ,	 საკადასტრო	 კოდი:	 N01.72.14.004.483;
ფართობი:	 6122	 კვ.მ.	 და	 (საკ/კოდი:№01.10.07.004.025)	 11774	 კვმ	 მიწის	 ნაკვეთი.



ქალაქ	 თბილისის	 მუნიციპალიტეტისთვის	 გადმოსაცემი	 საცხოვრებელი
ფართის	 მინიმალური	 ოდენობა:	 1860	 კვ.მ.	 და	 3580	 კვ.მ	 ფართი
მუნიციპალიტეტისათვის	 უსასყიდლოდ	 გადასაცემი	 საცხოვრებელი	 ფართი
უნდა	აკმაყოფილებდეს	“თეთრი	კარკასის“	პირობებს,	დამონტაჟებული	უნდა
იყოს	 წყლის,	 ბუნებრივი	 აირისა	 და	 ელ.ენერგიის	 გარე	 ქსელებთან
მიერთებული	ინდივიდუალური	მრიცხველები.

Ø	 ქ.თბილისში,	 ვარკეთილი	 3-ის	 IV	 მიკრორაიონის	 კორპ.№425-ის
მიმდებარედ	 არსებული	 მიწის	 ნაკვეთების	 (ს/კ#01.19.39.002.091;
#01.19.39.002.092)	პირდაპირი	განკარგვის	ფორმით	პრივატიზება.

“საქართველოს	ფეხბურთის	ფედერაციას“	პირდაპირი	განკარგვის	ფორმით
საკუთრებაში	გადაეცა	ქ.თბილისში,ვარკეთილი-3-ის	 IV	მიკრორაიონის	კორპ.
№425-ის	 მიმდებარედ	 არსებული,	 13390	 კვმ	 და	 4853	 კვმ	 ფართობის	 მიწის
ნაკვეთები	 (ს/კ	 №01.19.39.002.091	 და	 №01.19.039.002.092).	 საპრივატიზებო	 თანხა
განისაზღვრა	 1	 (ერთი)	ლარი,	საპრივატიზებო	პირობად	გაინისაზღვრა	მიწის
ნაკვეთების	 ტერიტორიაზე	 ხელოვნურსაფარიანი	 საფეხბურთო	 მოედნის
მოწყობა	 (შესაბამისი	 ინფრასტრუქტურის	 გათვალისწინებით)	 და
ექსპლუატაციაში	 მიღება	 ხელშეკრულების	 გაფორმებიდან	 6	 თვის	 ვადაში.
ასევე	მიწის	ნაკვეთების	განვითარება	მხოლოდ	სპორტული	დანიშნულებით,
ტერიტორიის	 ფუნქციონირებისათვის	 საჭირო	 ობიექტების	 განთავსების
შესაძლებლობით	 და	 ტერიტორიაზე	 სპორტული	 პროფილის	 მუდმივად
შენარჩუნება.

დედაქალაქში	 სპორტული	 ობიექტების	 განვითარება	 ერთ-ერთი
მნიშვნელოვანი	 საკითხია,	 აქედან	 გამომდინარე	 კომისიის	 წევრებმა
დადებითად	შეაფასეს	საკითხი.

Ø	 ქალაქ	 თბილისის	 მუნიციპალიტეტში,2015	 წლის	 13-14	 ივნისს	 მომხდარი
სტიქიის	 შედეგად	 დაზარალებულ	 პირთა	 (ოჯახთა)	 საცხოვრისით
უზრუნველყოფის,	 უძრავი	 ქონების	 დათმობისა	 და	 სხვა	 სახის	 ფულადი
დახმარების	 გაცემის	 წესის	 დამტკიცების	 შესახებ“	 ქ.თბილისის
მუნიციპალიტეტის	 საკრებულოს	 2015	 წლის	 5	 ივლისის	 №17-66
დადგენილებაში	ცვლილების	შეტანის	შესახებ.

ცვლილებებით	 წესის	 მოქმედება	 შეეხება	 ფიზიკურ	 პირებს,	 რომელთაც
ჰქონდათ	 უწყებათაშირისი	 კომისიის	 მიერ	 განსაზღვრული	 ტერიტორიის
ფარგლებში	 საცხოვრებელი	 სახლები,	 თუმცა	 რამდენიმე	 პირის	 მიერ
შექმნილი	 იყო	 ამხანაგობა	 და	 საჯარო	 რეესტრის	 მონაცემების	 თანახმად
ქონება	 რეგისტრირებულია	 ამხანაგობის	 საკუთრებად,	 ასევე	 ცვლილებით
დახმარებას	 მიიღებენ	 პირები,	 რომლებიც	 სტიქიის	 დროს	 კანონიერი
საფუძვლის	 გარეშე	 ცხოვრობდნენ	 უწყებათაშირისი	 კომისიის	 მიერ
განსაზღვრული	ტერიტორიაზე	და	დაენგრათ	მათ	მფლობელობაში	არსებული
სახლები,	ასევე	დახმარება	მიეცემათ	იმ	ოჯახებს,	რომელთა	საცხოვრებელი
სახლები	სტიქიის	შედეგად	დაზიანდა,	თუმცა	არ	დანგრეულა	და	რაიონული
გამგეობები	 საცხოვრისების	 რეაბილიტაციას	 ვერ	 ახერხებენ.	 ასეთ	 პირებს
საყოფაცხოვრებო	 პირობების	 გაუმჯობესებისათვის	 გადაეცემათ
ერთჯერადად	 ფულადი	 დახმარება.	 ფულადი	 დახმარება	 განსაზღვრულია
ოჯახის	 წევრების	 მიხედვით	და	 იწყება	 20	 000	დან	 60	 000	ლარამდე.	 სტიქიით
დაზარალებულთა	კომპენსაციისათვის	ბიუჯეტში	გათვალისწინებულია	 1	 500,0
ათასი	 ლარი.	 წესის	 ცვლილელებიდან	 გამომდინარე	 2018	 წლის	 ბიუჯეტში,
შესაბამის	პროგრამაში	დაგეგმილია	თანხების	შესაბამისად	გაზრდა.



ქალაქში	 ავტომანქანების	 საცობებისაგან	 განტვირთვის	 მიზნით	 ქონების
მართვის	და	საფინანსო	საბიუჯეტო	კომისიის	სხდომაზე	განვიხილეთ

Ø	 თბილისის	 მუნიციპალიტეტში,	 თბილისის	 საკონცერტო	 დარბაზის
მიმდებარედ,	 გეგეშიძის	 ბაღის	 მიმდებარედ,	 ვარკეთილის	 მეტროს
მიმდებარედ	 და	 რკინიგზის	 სადგურის	 მიმდებარედ	 მრავალდონიანი
მიწისქვეშა	 ავტოსადგომის	 მშენებლობის	 ტექნიკურ-ეკონომიკური
შესწავლის,	 მშენებლობის,	 ოპერირებისა	 და	 თბილისის
მუნიციპალიტეტისთვის	 გადმოცემის	 თაობაზე	 ინტერესთა	 გამოხატვის
პირობების	მოწონების	შესახებ	პროექტები.

მაგ.	 თბილისის	 საკონცერტო	 დარბაზის	 მიმდებარედ	 ,ინტერესთა
გამოხატვაში	 გამარჯვებულ	 პირს	 პირდაპირი	 განკარგვის	 წესით,
სარგებლობის	 უფლებით	 აღნაგობის	 ფორმით,	 სიმბოლურ	 ფასად	 1	 (ერთ)
ლარად	გადაეცემა	მიწის	ნაკვეთი,	რომლის	სავარაუდო	ფართობი	შეადგენს	2
304	 კვ.მ.	 ავტოსადგომების	 მინიმალური	 ოდენობა	 შეადგენს	 183	 ერთეულს.
აღნაგობის	 ვადა	 განისაზღვრა	 შესაბამისი	 მშენებლობის	 ნებართვის
მოპოვებიდან	 27	 წელი.	 ინტერესთა	 გამოხატვაში	 გამარჯვებული	 პირი
ვალდებულია	ავტოსადგომზე	უზრუნველყოს	 „სმარტ	პარკინგის“	სისტემების
დანერგვა,	 ასევე	 ავტოსადგომზე	 ავტომანქანებისთვის	 განკუთვნილი
ადგილების	სულ	მცირე	5%	გამოყოს	ელექტრომანქანებისათვის	და	აღნიშნულ
ადგილებზე	დაამონტაჟოს	ელექტრომანქანების	დასამუხტი	მოწყობილობები.

Ø	ქალაქ	თბილისის	მუნიციპალიტეტსა	და	ევროპის	რეკოსტრქუციის	და	განვითარების
ბანკს	შორის	„თბილისის	ავტობუსების	პროექტი-კორპორატიული	განვითარებისა	და
დაინტერესებულ	 მხარეთა	 მონაწილეობის	 პროგრამის“განხორციელების	 მიზნით
გასაფორმებელი	გრანტის	ხელშეკრულების	„	თაობაზე	თანხმობის	მიცემის	შესახებ.

2016	 წლის	 მაისსში,	 „თბილისის	 ავტობუსების	 პროექტის“	 ფარგლებში
საქართველოსა	 და	 EBRD-ს	 შორის	 გაფორმდა	 სასესხო	 და	 საგრანტო
შეთანხმება,	 EBRD-ს	 და	 ქალაქ	 თბილისის	 მუნიციპალიტეტის	 მერიას	 შორის
გაფორმდა	 მხარდაჭერის	 ხელშეკრულება,	 ხოლო	 EBRD-ს	და	 შპს	 „თბილისის
სატრანსპორტო	კომპანიას“	შორის	გაფორმდა	პროექტის	განხორციელების
ხელშეკრულება.	 აღნიშნული	 პროექტის	 ფარგლებში	 უკვე	 განხორციელდა
ახალი	 ავტობუსების	 შესყიდვა	 EBRD-ს	 მიერ	 გამოყოფილი	 სესხითა	 და
გრანტით.	ასევე,	პროექტის	ფარგლებში	გამოყოფილია	გარკვეული	საგრანტო
რესურსი	 კომპანიის	 სხვადასხვა	 მიმართულებით	 განვითარებისთვის.	 მათ
შორის	არის	„კორპორატიული	განვითარებისა	და	დაინტერესებულ	მხარეთა
მონაწილეობის	 პროგრამა“,	 რომლის	 განხორციელებისთვის	 EBRD-ს	 მიერ
მოძიებულია	დონორი	ორგანიზაცია	და	გამოყოფილია	გრანტი	280,000.00	(ორას
ოთხმოცი	ათასი)	ევროს	ოდენობით.	აღნიშნული	გრანტის	ათვისების	მიზნით,
EBRD-ს	 მიერ	 გამოცხადებული	 იქნა	ტენდერი,	გამარჯვებულად	 გამოვლენილ
იქნა	საკონსულტაციო	ჯგუფი	Mott	Macdonald	CZ,	spol.	S.r.o	(	„კონსულტანტი“)

Ø	 ქალაქ	 თბილისის	 მუნიციპალიტეტის	 მერიასა	 და	 ევროპის	 რეკონსტრუქციის	 და
განვითარების	 ბანკს	 შორის,	 ავტობუსების	 ქსელის	 რესტრუქტურიზაციის	 და
ინტეგრირებული	ავტომატიზირებული	მგზავრობის	საფასურის	შეგროვების	სისტემის
შესამუშავებლად	გასაფორმებელი	გრანტის	ხელშეკრულება“

თბილისის	 მუნიციპალიტეტის	 მერიასა	 და	 ევროპის	 რეკონსტრუქციის	 და
განვითარების	ბანკს	შორის	დაიდო	სასესხო	ხელშეკრულება	პროექტისათვის:
„ვტობუსების	 ქსელის	 რესტრუქტურიზაციის	 და	 ინტეგრირებული
ავტომატიზირებული	 მგზავრობის	 საფასურის	 შეგროვების	 სისტემის
შემუშავება“.	პროექტისათვის	გამოყოფილია	790	000	ევრო,	აქედან	300	000	ევრო



ჩადებულია	 2018	 წლის	 ბიუჯეტში,	 ხოლო	 490	 000	 ევროს	 მივიღებით	 გრანტის
სახით.	პროექტი	არის	 15	თვიანი.	პროექტის	ფარგლებში	მოხდება	მგზავრთა
ნაკადების	შესწავლა,	ახალი	სამარშრუტო	სქემის	შემუშავება.

დედაქალაქში	დაგეგმილია	ავტობუსების	პარკის	სრული	განახლება,	მეტროს
მოდერნიზაცია,	 მიკროავტობუსების	 მოწესრიგება-ჩანაცვლება,
სატრანსპორტო	მარშუტების	განახლება	და	საზოგადოებრივი	ტრანსპორტის
სინქრონიზაცია,	 რის	 შედეგადაც,	 ოპტიმალურად	 განაწილდება	 მგზავრთა
ნაკადები	და	გაიზრდება	საზოგადოებრივ	ტრანსპორტზე	ხელმისაწვდომობა.

გარდა	ამისა	აქტიურად	ვიღებ	მონაწილეობას	თბილისის	მუნიციპალიტეტის
საკრებულოსა	 და	 მერიის	 წარმომადგენლებთან	 ერთად	 სხვადასხვა
ღონოსძიებებში.	 საკრებულოს	 წევრებთან	 ერთად	 შევხვდით,	 დედაქალაქში
„სამშენებლო	ობიექტებზე	არსებული	შრომის	უსაფრთხოების	სტანდარტები“
შრომის	 საერთაშორისო	 ორგანიზაციის	 თბილისის	 ოფისის
ხელმძღვანელს,უფროსს	 ტექნიკურ	 მრჩეველს	 ქინენ	 ბანასს	 და
საერთაშორისო	 ორგანიზაციის	 წარმომადგენლებთან	 ერთად
ვიმყოფებოდით	გორგასლის	№53-ში	მშენებარე	ობიექტზე.

„	 შრომის	 სართაშორისო	 ორგნიზაცია“	 შრომის	 უსაფრთხოების	 კონტროლის
მიმართულებით	 ერთერთი	 ყველაზე	 ავტორიტეტული	 ორგანიზაციაა.
მუნიციპალური	 ინსპექცია	 უზრუნვემყოფს	 ქალაქში	 მშენებლობის
უსაფრთხოების	 კნტროლს.	 ჩვენთვის	 საინტერესო	 იყო	 თუ	 რა	 სახის
რეკომენდაციები	 აქვთ	 საერთაშორისო	 ორგანიზაციებს	 აღნიშნულთან
დაკავშირებით.

თბილისის	 საკრებულოს	 წევრებთან	 ერთად	 მონაწილეობა	 მივიღე
,,პროგრესული	 ალიანსის’’	 (PA)	 საერთაშორისო	 კონფერენციაში-	 ,,შრომის
პერსპექტივები	ციფრულ	ეპოქაში’’.

კონფერენცია	 ეძღვნებოდა	 გლობალურ	 გამოწვევებს,	 კერძოდ,	 შრომის
პერსპექტივებს	 თანამედროვე	 ციფრულ	 ეპოქაში	 და	 საქართველოში
არსებულ	 ისეთ	 მნიშვნელოვან	 პრობლემას,	 როგორიცაა	 უმუშევრობა.
განვიხილეთ	ალიანსის	წევრი	ქვეყნების	რეგიონალური	თანამშრომლობისა
და	ინტეგრაციის	პერსპექტივები.

კონფერენციის	ფარგლებში	გაიმართა	 ,,პროგრესული	 ალიანსის’’	გამგეობის
წევრთა	 შეხვედრა.	 “პროგრესული	 ალიანსი’’	 მსოფლიოს	 პროგრესული
პოლიტიკური	პარტიებისა	და	ორგანიზაციების	გაერთიანებაა,	რომელიც	2013
წელს	გერმანიის	სოციალ-დემოკრატიული	პარტიის	ინიციატივით	შეიქმნა	და
მასში	გაერთიანებულია	მსოფლიოს	120-მდე	პოლიტიკური	პარტია.

პატივისცემით,

ირაკლი	ზარქუა

ქალაქ	თბილისის	მუნიციპალიტეტის	საკრებულო-საკრებულოს	წევრი


